                                                         
Комиссын даргын 2008 оны  06 сарын 24-ны

                                                        өдрийн 21 тоот тушаалын хавсралт

Монгол улсын хҮний эрхийн Үндэсний Комиссын

стратеги тӨЛӨВЛӨГӨӨ

(2008-2011 он)

УРИА

Хүн бүрт эрхийг нь эдлүүлэхийн төлөө

ЭРХЭМ ЗОРИЛГО

Монгол Улсад хүний эрх, эрх чөлөөг хүндэтгэн сахих, хамгаалах, хөхиүлэн дэмжих үйлсийг манлайлна. 

ЗОРИЛГО

Зорилго 1


Хүний эрх, эрх чөлөөний хэрэгжилтэд хараат бус хяналт тавих; Хүний эрх зөрчигдөхөөс урьдчилан сэргийлэх, хүний эрхийн зөрчлийг таслан зогсоох үр дүнтэй үйл ажиллагаа явуулах; 

Зорилго 2

Иргэд, төрийн болон төрийн бус, хувийн хэвшлийн бүх шатны байгууллагуудад хүний эрхийн боловсролыг түгээн дэлгэрүүлэх, хөхиүлэн дэмжих, хүний эрхийн соёлыг төлөвшүүлэхэд нөлөөлөх;

Зорилго 3

Хүний эрх, эрх чөлөөг хамгаалах, зөрчигдсөн эрхийг сэргээх үйл ажиллагааны үр дүнг дээшлүүлэх
Зорилго 4

Хүний эрхийн талаарх олон улсын гэрээг Монгол Улс соёрхон батлах, хэрэгжүүлэх, хэрэглэх явдлыг дэмжих;

Зорилго 5

Олон талт хамтын ажиллагааг өргөжүүлэх, дотоод, гадаад нэр хүндээ бататгах; 

Зорилго 6

Комиссыг бэхжүүлж, мэргэшсэн байдлыг хангах;

ТЭРГҮҮЛЭХ ЧИГЛЭЛ

2008 он:

- Хүний эрхийн түгээмэл тунхаглалын 60 жил

- Хүний эрх ба хүнд суртал

- Хүрээлэн буй орчин ба нийтийн эрх

- Хохирогчийн эрх

- Хүн худалдаалах гэмт хэрэгтэй тэмцэх

2009 он:

- Бизнес ба хүний эрх


- Шүүхийн хараат бус байдал, хууль зүйн үйлчилгээний хүртээмж

- Албан боловсролын тогтолцоон дахь хүний эрхийн боловсрол 
- Мэдээллийн эрх чөлөө


- Үндэсний цөөнхийн эрх 

2010 он: 

- Ядуурал ба хүний эрх
- Эрүү шүүлт, хуулийн байгууллагын үйл ажиллагаа 

- Хүний эрхийн талаарх гэрээг шүүх, захиргааны байгууллагын үйл       

  ажиллагаанд хэрэглэх

- Хөгжлийн бэрхшээлтэй хүмүүсийн эрх 


- Хүүхдийн эрх

2011 он:


- Авилга ба хүний эрх 

- Хүний эрхийг хамгаалагчдын эрх


- Хөдөлмөрлөх эрх

- Цагаач ажилчдын эрх

- Эмэгтэйчүүдийн эрх

Зорилго 1

Хүний эрх, эрх чөлөөний хэрэгжилтэд хараат бус, байнгын хяналт тавих; Хүний эрх зөрчигдөхөөс урьдчилан сэргийлэх, хүний эрхийн зөрчлийг таслан зогсоох үр дүнтэй үйл ажиллагаа явуулах; 

Зорилт 1.1

Шалгалт, судалгаа явуулах, Комиссын бодлогыг шуурхай тодорхойлох; 

Үйл ажиллагаа 1.1.1
Хүний эрх, эрх чөлөөний асуудлаар хууль тогтоомж, нөхцөл байдлын цогц судалгааг жилд 2-оос доошгүй удаа хийх; 

Үйл ажиллагаа 1.1.2
Хорих анги, цагдан хорих төв, эмнэлэг, төрөлжсөн асрамжийн газар, хүүхдийн байгууллага, хувийн хэвшлийн аж ахуйн нэгж зэрэг байгууллагуудад жилд 2-оос доошгүй удаа шалгалт хийх;

Үйл ажиллагаа 1.1.3
Олон нийтийн нээлттэй хяналт шалгалт явуулах;

Үйл ажиллагаа 1.1.4
Анхаарал татахуйц хүний эрхийн асуудлаар шуурхай мэдээлэл цуглуулах, сан бүрдүүлэх; 

Үйл ажиллагаа 1.1.5
Нийгэмд үүссэн хүний эрхийн асуудалд тухай бүр дүн шинжилгээ хийж, Комиссын гишүүд, ажилтнуудад мэдээлэх; Цаашид авах арга хэмжээг шуурхай тодорхойлж байх;

Үйл ажиллагаа 1.1.6
Хүний эрхийн судалгаа, шалгалт явуулах, дүн шинжилгээ хийхдээ холбогдох салбарын мэргэжилтнүүдийг оролцуулах замаар мэргэшсэн байдал, чанарыг дээшлүүлэх;

Үйл ажиллагаа 1.1.7
Шалгалт, судалгаа, мониторингийн үр дүнг цахим хуудас, Мэдээлэл, лавлагааны төвд цаг тухайд нь байршуулах, холбогдох байгууллагуудад хүргүүлэх замаар эх сурвалжийг олон нийтэд нээлттэй мэдээлэх

Зорилт 1.2

Монгол Улс дахь хүний эрх, эрх чөлөөний илтгэлийн тухайн жилийн дүр зураг, өсөлт, бууралтыг илэрхийлэх чадамж, нийгмийн үнэлэмжийг нэмэгдүүлэх;

Үйл ажиллагаа 1.2.1
Монгол Улс дахь хүний эрх, эрх чөлөөний илтгэлийг боловсруулах журам, хүний эрхийн хэрэгжилтийг үнэлэх шалгуур үзүүлэлтүүдийг шинжээчдийн оролцоотойгоор боловсруулж, хэрэгжүүлэх;

Үйл ажиллагаа 1.2.2
Монгол Улс дахь хүний эрх, эрх чөлөөний илтгэлийг Улсын Их Хурлын чуулганаар төсвийн хүрээний мэдэгдэл хэлэлцэхээс өмнө нээлттэй хэлэлцэх тухай Монгол Улсад хүний эрхийг хангах үндэсний хөтөлбөрийн 1.1.1.11 дэх заалтыг хэрэгжүүлэхэд нөлөөлөх;

Үйл ажиллагаа 1.2.3
Монгол Улс дахь хүний эрх, эрх чөлөөний илтгэлийг боловсруулахад нийгмийн гишүүдийн олон талт төлөөллийг оролцуулах;

Үйл ажиллагаа 1.2.4
Монгол Улс дахь хүний эрх, эрх чөлөөний илтгэлийг сурталчлах ажлыг тусгай төлөвлөгөөний дагуу явуулах

Зорилт 1.3 

Үр дүнтэй, хэрэгжих бололцоотой санал гаргаж, тэдгээрт тусгагдсан арга хэмжээг хэрэгжүүлэхэд нөлөөлөх;

Үйл ажиллагаа 1.3.1
Комиссын саналын хэрэгжилтийг хангах үүднээс холбогдох байгууллагуудын уулзалт зохион байгуулах, саналыг хэрэгжүүлэхэд хамтран ажиллах сүлжээ байгуулах;

Үйл ажиллагаа 1.3.2
Зарчмын ач холбогдолтой саналын талаар олон нийтэд мэдээлж, хэрэгжилтийг нь хангахад төрийн болон төрийн бус байгууллага, иргэдийн дэмжлэгийг авах;

Үйл ажиллагаа 1.3.3
Комиссын саналд тусгагдсан ажлыг хэрэгжүүлэхэд холбогдох байгууллагуудад арга зүйн идэвхтэй дэмжлэг үзүүлж, хамтран ажиллах


Зорилго 2

Иргэд, төрийн болон төрийн бус, хувийн хэвшлийн бүх байгууллагад хүний эрхийн боловсролыг түгээн дэлгэрүүлэх, хөхиүлэн дэмжих, хүний эрхийн соёлыг төлөвшүүлэхэд нөлөөлөх;

Зорилт 2.1

Олон нийтийн хүний эрхийн мэдлэгийг дээшлүүлж, бусдын эрхийг хүндэтгэх хандлага төлөвшүүлж, эрхээ хамгаалах чадвар эзэмшүүлэх;

Үйл ажиллагаа 2.1.1 
Тухайн жилийн тэргүүлэх ач холбогдолтой буюу тулгамдсан хүний эрхийн асуудлаар олон нийтэд зориулсан лекцийг хагас жил тутам зохион байгуулах;

Үйл ажиллагаа 2.1.2 
“Хүний эрх” сэтгүүлийг эрхлэн гаргах ажлыг үргэлжлүүлж, сэтгүүлийг хүний эрхийн асуудлаар дагнасан, нэр хүндтэй сэтгүүл болгож, хөгжүүлэх;

Үйл ажиллагаа 2.1.3 
Улирал тутмын “Хүний эрхийн үндэсний комиссын мэдээлэл” хуудсын агуулгыг сайжруулах, олон нийтэд илүү хүртээмжтэй хэлбэрээр түгээх;

Үйл ажиллагаа 2.1.4
Олон улсын хүний эрхийн өдрийг угтаж жил бүр тусгай төлөвлөгөөний дагуу үйл ажиллагаа явуулах;

Үйл ажиллагаа 2.1.5 
Сурталчилгааны гарын авлага, эвхмэл хуудас, зурагт хуудас, фото болон шог зургийн альбом, хүүхдэд зориулсан зурагт ном зэрэг хэвлэмэл материалуудыг бэлтгэж, түгээх; 
Үйл ажиллагаа 2.1.6 
Телевиз, радиогийн нэвтрүүлгүүд, зайны сургалтын хөтөлбөр, телевизийн реклам зэргийг боловсруулж, нийтийн хүртээл болгох; Тайз, дэлгэцийн бүтээл гаргахыг дэмжиж хамтран ажиллах; 

Үйл ажиллагаа 2.1.7 
Илтгэл, зохион бичлэг, фото зураг, баримтат кино, лекц зэрэг боломжит төрөл хэлбэрээр уралдаан тэмцээн зарлаж, олон нийтийн анхаарлыг хүний эрхийн асуудалд хандуулах;

Үйл ажиллагаа 2.1.8
Гудамж талбайн реклам, цахим баннер, хөдөлгөөнт реклам зэрэг сурталчилгааны шинэлэг аргыг ашиглах 

Үйл ажиллагаа 2.1.9
Комиссын цахим хуудсыг мэдээлэл, лавлагаа, харилцааны цогц байдлаар боловсруулж, тогтмол ажиллуулах;

Үйл ажиллагаа 2.1.10
Хүний эрхийн сурталчилгааны материалыг брайль болон том үсэг, аудио, видео, ярьдаг ном хэлбэрээр хэвлүүлэхэд анхаарах

Зорилт 2.2

Тодорхой зорилтот бүлэгт чиглэсэн хүний эрхийн сургалтын чанар, үр нөлөөг дээшлүүлэх;

Үйл ажиллагаа 2.2.1 
Сонгон авсан тодорхой зорилтот бүлгүүдэд чиглэсэн хүний эрхийн сургалтыг тогтмол явуулах;

Үйл ажиллагаа 2.2.2
Комиссын зорилтот бүлгүүдэд чиглэсэн сургалтаар сургалтын багц материал боловсруулж үйл ажиллагаандаа ашиглах;

Үйл ажиллагаа 2.2.3
Хүний эрхийн асуудлаар мэргэшсэн сургагч багш нарын мэдээллийн сан бүрдүүлэх, хамтран ажиллах;

Үйл ажиллагаа  2.2.4  
Сургалтад тогтмол үнэлгээ хийж, агуулга, арга зүй, материаллаг нөхцлийг дээшлүүлж байх; 

Үйл ажиллагаа 2.2.5 
Хүний эрхийн сургагч багшийн сертификат олгох сургалтыг зохион байгуулах асуудлыг судлах

Зорилт 2.3

Албан боловсролын салбар дахь хүний эрхийн сургалтын тогтолцоог бэхжүүлэх; 

Үйл ажиллагаа 2.3.1 
Хүний эрхийн боловсролын дэд хөтөлбөрийг батлан гаргахад Монгол Улсын Хүний эрхийг хангах үндэсний хөтөлбөрийн хорооны Ажлын албатай хамтран ажиллах,  түлхэц үзүүлэх;

Үйл ажиллагаа 2.3.2
Хүний эрхийн боловсролын дэлхийн хөтөлбөрийг Монгол Улсад хэрэгжүүлэхэд холбогдох байгууллагуудтай хамтран ажиллах, дэмжлэг үзүүлэх

Үйл ажиллагаа 2.3.3
Ерөнхий боловсролын сургалт 12 жилийн тогтолцоонд шилжиж байгаатай холбогдуулан дунд сургуулиудад “Хүний эрх” хичээл зааж буй байдалд үнэлгээ хийх;

Үйл ажиллагаа 2.3.4
“Хүний эрх” хичээлийн загвар хөтөлбөрийг боловсронгуй болгон эрх зүйн боловсрол олгодог их, дээд сургуулиудад загвар хөтөлбөрийн дагуу хичээл заахыг дэмжих, их, дээд сургуулиадад “Хүний эрх” хичээлийг заавал судлах хичээл болгох;

Үйл ажиллагаа 2.3.5  
Эмч, багш, нийгмийн ажилтан бэлтгэдэг их дээд сургуулиудын сургалтын хөтөлбөрт хүний эрхийн хичээлийг тусгуулах; Тэдгээр сургуулиудад заах “Хүний эрх” хичээлийн загвар хөтөлбөрийг холбогдох яам, их, дээд сургууль, мэргэжилтнүүдтэй хамтран боловсруулах;

Үйл ажиллагаа 2.3.6
Хүний эрх хичээлийн сурах бичиг боловсруулах явдлыг дэмжих;
Үйл ажиллагаа 2.3.7 
Боловсролын байгууллагын ажилтнуудын хүний эрхийн мэдлэгийг дээшлүүлж, эрхэд суурилсан боловсрол олгоход нөлөөлөх замаар сургуулийн хүний эрхийн орчныг сайжруулах арга хэмжээг авах 
Зорилго 3

Хүний эрх, эрх чөлөөг хамгаалах, зөрчигдсөн эрхийг сэргээх үйл ажиллагааны үр дүнг дээшлүүлэх;
Зорилго 3.1

Гомдол шийдвэрлэх ажиллагаанд шинэлэг арга барилыг нэвтрүүлэх;

Үйл ажиллагаа 3.1.1
Эвлэрүүлэх, зуучлах ажиллагаа явуулах журам боловсруулж, материаллаг нөхцөл бололцоог бий болгох, ажилтныг эвлэрүүлэх, зуучлах ажиллагаанд мэргэшүүлэн сургах;

Үйл ажиллагаа 3.1.2   
Хүний эрх, эрх чөлөө нь зөрчигдсөн асуудлаар шүүхэд төлөөлөн нэхэмжлэл гаргах

Зорилго 3.2

Гомдол шийдвэрлэх ажиллагааны үр нөлөө, Комиссын гишүүний зөвлөмж, шаардлагын хэрэгжилтийг дээшлүүлэх;

Үйл ажиллагаа 3.2.1
Комиссын гишүүний зөвлөмж, шаардлага, тэдгээрийн хууль зүйн үр дагавар, комиссын харъяалан шийдвэрлэх гомдлын талаарх мэдээлэл, сурталчилгааг түгээх;

Үйл ажиллагаа 3.2.2
Комиссын гишүүний зөвлөмж, шаардлагын хэрэгжилтэд байнгын дүн шинжилгээ хийж, хэрэгжилтийг сайжруулах арга замыг тодорхойлж ажиллах;

Үйл ажиллагаа 3.2.3
Комиссын гишүүний зөвлөмж, шаардлагын хэрэгжилттэй танилцах уулзалт зохион байгуулах; Зөвлөмж, шаардлагын хэрэгжилттэй газар дээр нь танилцах;

Үйл ажиллагаа 3.2.4
Комиссын гишүүний зөвлөмж, шаардлагыг хэрэгжүүлээгүй байгууллага, албан тушаалтанд Монгол Улсын Хүний эрхийн үндэсний комиссын тухай хуулийн 26 дугаар зүйлийн 26.1.2-т заасан хариуцлага тооцуулж хэвших; 

Зорилго 4

Хүний эрхийн талаарх олон улсын гэрээг Монгол Улс соёрхон батлах, хэрэгжүүлэх, хэрэглэх явдлыг дэмжих;

Зорилт 4.1 

Олон улсын гэрээ, конвенцийг соёрхон батлах, нэгдэн орох явдлыг дэмжих;

Үйл ажиллагаа 4.1.1
Хөгжлийн бэрхшээлтэй хүмүүсийн эрхийн тухай НҮБ-ын конвенц, тус конвенцийн нэмэлт протокол, Эрүүдэн шүүх болон хэрцгий, хүнлэг бусаар буюу хүний нэр төрийг доромжлон харьцаж, шийтгэхийн эсрэг конвенцийн нэмэлт протоколыг Улсын Их Хурлаар соёрхон батлуулахад идэвхтэй дэмжлэг үзүүлэх;

Үйл ажиллагаа 4.1.2
Бүх цагаач ажилчид ба тэдгээрийн гэр бүлийн гишүүдийг хамгаалах тухай конвенцийг монгол хэлнээ орчуулж, нийтийн хүртээл болгох;

Үйл ажиллагаа 4.1.3
Олон улсын хөдөлмөрийн байгууллагын шинээр батлагдсан гэрээ, конвенцийн талаар судалгаа явуулж, цаашид нэгдэн орох, соёрхон батлах шаардлагатай конвенциудыг тодорхойлох;

Зорилт 4.2

Олон улсын гэрээ, конвенцийг хэрэгжүүлэх, хэрэглэх явдлыг дэмжих;

Үйл ажиллагаа 4.2.1
Үйл ажиллагаа 1.1.1-ийн хүрээнд үндэсний хууль тогтоомж олон улсын хүний эрхийн гэрээний заалтад нийцэж байгаа эсэхэд дүн шинжилгээ хийж, тухайн жилийн Монгол Улс дахь хүний эрх, эрх чөлөөний байдлын талаарх илтгэлд тусгах;

Үйл ажиллагаа 4.2.2
НҮБ-ын Хороодод хүргүүлэх Засгийн газрын илтгэл боловсруулахад санал өгөх;

Үйл ажиллагаа 4.2.3
НҮБ-ын Хороодоос ирүүлсэн зөвлөмжийг хэрэгжүүлэхэд түлхэц үзүүлэх;

Үйл ажиллагаа 4.2.4
Олон улсын гэрээ, конвенцийг шүүх, захиргааны практикт хэрэглэхийг дэмжихэд чиглэгдсэн сурталт, сурталчилгаа, бодлогын цогц үйл ажиллагаа явуулах;

Үйл ажиллагаа 4.2.5
Хувь хүмүүсээс НҮБ-ын Хороодод гомдол гаргах аргачлалын талаар гарын авлага боловсруулж, нийтийн хүртээл болгох

Зорилго 5


Олон талт хамтын ажиллагааг өргөжүүлэх, дотоод, гадаад нэр хүндээ бататгах;

Зорилт 5.1

Олон улс, бүс нутгийн байгууллагуудтай хамтын ажиллагаагаа үргэлжлүүлэн хөгжүүлж, гадаад нэр хүндээ бататгах;

Үйл ажиллагаа 5.1.1
Одоогийн хамтын ажиллагаагаа тогтвортой авч явахын зэрэгцээ Евролын холбоо, Зүүн өмнөд азийн үндэстнүүдийн холбоо, АНУ, Их Британи, Умард Ирландын нэгдсэн вант улсын хүний эрхийн байгууллагууд, байгаль орчны чиглэлээр ажилладаг олон улсын байгууллагуудтай холбоо харилцаа тогтоох;

Үйл ажиллагаа 5.1.2
Хүний эрхийн үндэсний байгууллагуудын Олон улсын зохицуулах хорооны хурал, Ази-Номхон далайн бүс нутгийн хүний эрхийн үндэсний байгууллагуудын чуулганы хуралдаан зэрэг олон улсын томоохон хэмжээний цугларалтад манлайлан оролцож, Комиссын үйл ажиллагааг сурталчилах;

Үйл ажиллагаа 5.1.3
 Комиссыг НҮБ-ын Хүний эрхийн дээд комиссарын газар, Ази-Номхон далайн бүс нутгийн хүний эрхийн үндэсний байгууллагуудын чуулган зэрэг байгууллагуудын хүрээнд явагддаг ажилтан солилцооны хөтөлбөрүүд, сургалтуудад хамруулах; 

Үйл ажиллагаа 5.1.4  Олон улсын байгууллагууд, бусад байгууллагуудтай хамтран төсөл хэрэгжүүлэх, санхүүгийн дэмжлэг авах; 

Зорилт 5.2

Дотоодын төрийн болон төрийн бус байгууллагуудтай тогтвортой хамтран ажиллах;

Үйл ажиллагаа 5.2.1
Ерөнхийлөгчийн тамгын газартай хамтран Монгол Улсын Ерөнхийлөгчийн ивээл дор хүний эрхийн үндэсний чуулганыг жил бүр зохион байгуулах;

Үйл ажиллагаа 5.2.2
НҮБ-ын Хүүхдийн сан, МҮЭ-үүдийн холбоотой байгуулсан санамж бичгээр хүлээсэн үүргээ бүрэн биелүүлэхийн зэрэгцээ, шаардлагатай зарим төрийн болон төрийн бус бусад байгууллагуудтай хамтран ажиллах санамж бичиг байгуулах;

Үйл ажиллагаа 5.2.3
Хүний эрх, эрх чөлөөний асуудалд хамаарах хууль, хуулийн нэмэлт өөрчлөлт, шинэчилсэн найруулгын төслийг боловсруулах Ажлын хэсэгт ажиллах; 

Үйл ажиллагаа 5.2.4
Бизнесийн байгууллагуудтай хамтын ажиллагаагаа хөгжүүлж, тэднийг хүний эрхийг хүндэтгэн сахих, хамгаалах ажилд татан оролцуулах, НҮБ-ын Даян дэлхийн тунхагт нэгдэхэд түлхэц үзүүлэх, НҮБ-ын бизнесийн хэм хэмжээг сурталчлах;

Үйл ажиллагаа 5.2.5
Иргэний нийгмийн байгууллагуудтай тогтвортой хамтран ажиллаж, тэднийг чадавхижуулахад анхаарах;

Үйл ажиллагаа 5.2.6
Боловсрол, урлаг соёл, шашин, хэвлэл мэдээллийн байгууллагуудтай хамтын ажиллагаагаа хөгжүүлж, олон нийтийн хүний эрхийн мэдлэг ойлголтыг нэмэгдүүлэхэд хамтран ажиллах;

Зорилго 6

Комиссыг бэхжүүлж, мэргэшсэн байдлыг хангах;
Зорилт 6.1

Комиссыг бэхжүүлж, үйл ажиллагааны үр дүнг нэмэгдүүлэх; 

Үйл ажиллагаа 6.1.1 
Комиссын бүрэн эрхийг нэмэгдүүлэх, үйл ажиллагааны үр дүнг дээшлүүлэх эрх зүйн зохицуулалт бий болгохын тулд Монгол Улсын Хүний Эрхийн Үндэсний Комиссын тухай хуульд нэмэлт өөрчлөлт оруулах;

Үйл ажиллагаа 6.1.2 
Комиссын хуулиар хүлээсэн чиг үүргээ бүрэн хэрэгжүүлэхэд шаардагдах санхүүжилтийн хэмжээг мэргэшсэн шинжээчээр тогтоолгох;

Үйл ажиллагаа 6.1.3
Комисс хуулиар хүлээсэн үүргээ хэрэгжүүлэх боломжит  санхүүжилт авах;

Үйл ажиллагаа 6.1.4
Орон нутагт зохион байгуулагддаг “Хүний эрхийн нээлттэй өдөр” арга хэмжээг үргэлжлүүлэн зохион байгуулж, Комиссын хөдөө орон нутагт хүрч ажиллах боломжийг хэвээр хадгалах; Цаашид хөдөө, орон нутагт Комиссыг төлөөлж ажиллах бүтэц бий болгох арга замыг судлах;
Үйл ажиллагаа 6.1.5 
Орон тооны бус зөвлөлийн санхүүжилтийг судлах, үйл ажиллагааны үр дүнг дээшлүүлэх, иргэний нийгмийн бусад байгууллагуудтай харилцан уялдаатай ажиллах боломжийг бий болгох; 

Үйл ажиллагаа 6.1.6
Комиссын номын сангийн фондыг өргөжүүлж, мэргэжлийн түвшинд кататолгижуулж, Монгол Улсад хүний эрхийн төвлөрсөн номын сан бий болгох эхлэлийг тавих;

Үйл ажиллагаа 6.1.7
Хувиарлагдсан төсвөө үр ашигтай зарцуулж, Комиссын техник, тоног төхөөрөмж, дотоод тохижилтыг улам бүр сайжруулах 

Зорилт 6.2

Комиссын ажилтнуудын чадавхижуулах, тогтвортой ажиллах нөхцлийг бүрдүүлэх;

Үйл ажиллагаа 6.2.1 
Комиссын ажилтнуудыг гадаад, дотоодод зохион байгуулагддаг түр хугацааны хүний эрхийн сургалт, ажилтан солилцооны хөтөлбөрүүдэд хамруулах;

Үйл ажиллагаа 6.2.2
Комиссын ажилтан бүрийг хүний эрхийн тодорхой асуудлаар мэргэшүүлэн бэлтгэх, энэ зорилгоор бие даан судалгаа, шинжилгээний ажил хийх, бүтээл хэвлүүлэх, сургалтын үйл ажиллагаа явуулахыг дэмжих;  

Үйл ажиллагаа 6.2.3
Байгууллагын зардлаар ажилтны чадавхийг дээшлүүлэх урт, богино хугацааны сургалтанд хамруулах;
Үйл ажиллагаа 6.2.4
Тодорхой болзол шалгуурыг хангасан тохиолдолд гадаад, дотоодын их сургуульд мэргэшлийн зэрэг ахиулах сургалтанд хамруулах; 

Үйл ажиллагаа 6.2.5
Комиссын ажилтнуудын сургалтын хэрэгцээг тодорхойлсны үндсэн дээр сар бүр дотоодын сургалт зохион байгуулах; 

Үйл ажиллагаа 6.2.6  
Ажилтнуудын эрхийг дээд зэргээр хүндэтгэж, ажиллах таатай орчин бүрдүүлсэн байдлаараа бусад төрийн, төрийн бус, хувийн хэвшлийн байгууллагуудад жишиг болох;
Үйл ажиллагаа 6.2.7
Ажилтан бүрт ур чадвар, ёс зүй, зан харилцаа, хариуцлагын өндөр шаардлага тавьж, төрийн албаны соёлыг төлөвшүүлэх; 

Үйл ажиллагаа 6.2.8 
Комиссын гишүүд, ажилтнууд чөлөөт цагаа өнгөрүүлэх төрөл бүрийн арга хэмжээ зохион байгуулах;

Үйл ажиллагаа 6.2.9 
Комиссын гишүүд, ажилтнуудыг орон сууцны хөнгөлөлттэй зээлд хамруулах, газар өмчлөхөд нь дэмжлэг үзүүлэх боломжит арга замыг судлаж, хэрэгжүүлэх;

